ՏԵՂԵԿԱՆՔ
«Հայաստանի Հանրապետության կառավարության և Բահրեյնի Թագավորության կառավարության միջև ներդրումների խրախուսման և փոխադարձ պաշտպանության մասին» Համաձայնագրի ստորագրման նպատակահարմարության վերաբերյալ
Հայաստանի Հանրապետության և Բահրեյնի Թագավորության միջև դեռևս ձևավորված չէ առևտրատնտեսական բնագավառը կանոնակարգող անհրաժեշտ իրավապայմանագրային դաշտ և երկու երկրների միջև տվյալ բնագավառի հարաբերությունների կանոնակարգման նպատակով անհրաժեշտ է նախաձեռնել համապատասխան համաձայնագրերի ստորագրումը:
«Հայաստանի Հանրապետության կառավարության և Բահրեյնի Թագավորության կառավարության միջև ներդրումների խրախուսման և փոխադարձ պաշտպանության մասին» Համաձայնագրի ստորագրումը կնպաստի Պայմանավորվող Կողմերի միջև տնտեսական կապերի զարգացման համար բարենպաստ պայմանների ստեղծմանը, ներդրումային և գործարար նախաձեռնությունների ակտիվացմանն ու տնտեսական համագործակցության ընդլայնմանը: 

Համաձայնագրի ներկայացված նախագիծը ընդհանուր առմամբ համապատասխանում է ներդրումների խրախուսմանն ու փոխադարձ պաշտպանությանն ուղղված նպատակների իրականացմանը:

Համաձայնագիրը համահունչ է Հայաստանի Հանրապետության կողմից որդեգրած արտաքին տնտեսական քաղաքականության հիմնական ուղղություններին և նպատակներին:

Հաշվի առնելով Համաձայնագրի ստորագրման կարևորությունը երկու երկրների պոտենցիալ ներդրողների համար իրավապայմանագրային դաշտ ձևավորելու առումով` ՀՀ էկոնոմիկայի նախարարությունը նպատակահարմար է համարում «Հայաստանի Հանրապետության կառավարության և Բահրեյնի Թագավորության կառավարության միջև ներդրումների խրախուսման և փոխադարձ պաշտպանության մասին» Համաձայնագրի ստորագրումը:


